DIMANĈO POST LA ĈIELENIRO
Sepa dimanĉo de Pasko
(Homilio de mons. Giovanni Balconi, 19/05/2012)
Post la ĉieleniro, Jesuo konfidis al la Eklezio la taskon 
kaj la respondecon pri la daŭrigo de sia misio en la mondo.
Jesuo al vi diras: mi bezonas vin! ĉu vi min helpas? 
ĉu vi donas al mi vian tempon, vian kapablon, vian kreopovon?
Etty Hillesum komprenis plene ĉi tiun veron.
En sia taglibro, skribita dum la kaptiteco en Auschwitz,
interparolante kun la Sinjoro, ŝi diris al li:
“Unu afero fariĝas evidenta por mi,
ke vi ne povas helpi min, sed estas mi, kiu devas helpi vin
kaj tiamaniere mi helpas min mem.
Unu aferon ni povas savi en ĉi tia tempo,
kaj tio estas malgranda ero de vi en mi mem, ho mia Sinjoro.”
Tre granda homamaso, kies nomojn neniam ni konos,
helpas la Sinjoron, en la aliaj, en la apostola agado, en la preĝo,
en la kohereco de la vivo, facila aŭ malfacila.
Vi komprenas do la saĝecon spiritan de Sankta Terezeto.
En mi estas Jesuo: en mi estas paradizo.
Kaj ofte mi pensis ĉi tian internan sperton.
Juste ni devos esti juĝataj pri ĉiuj vortoj de la Evangelio, 
kiujn ni ne realigis.
Ĉi tiuj estas donacoj, talentoj, kiujn ni ne multobligas.
Ni lasas ilin tie, neglektaj, senefikaj, 
kvazaŭ ili estus senutilaj kaj senvivaj.
Jesuo komencis sian publikan vivon 
kolektante ĉirkaŭ si la dek-du Apostolojn, 
por ke ili konstruu la novan popolon.
Jesuo elektis dek-du fundamentojn, 
dek-du kolonojn, sur kiuj konstrui la dek-du tribojn.
La disĉiplaro estis funkcia al la rekonstruo de la dia popolo.
Antaŭ la eniro de Israelo en la Promesitan Landon, 
ĉe la rivero Jordano, 
Moseo liveris al la popolo la Toraon, la instruon; 
li donis la volon de Dio, klarigis la testojn, kiujn ĉiuj devus plenumi.
Ĉi tio estas la libro de la Readmono,
starigita sur tri vortoj: aŭdu, memoru, amu.
La mondo, laŭ malnova legendo, vivis en la ĥaoso:
bataloj, malkonkordoj, konfuzoj, malamikecoj, hommortigoj.
Vidinte tion, kio okazis, la Sinjoro estis senkuraĝigita.
Li projektis riveli la Toraon sur la monto Sinai 
por krei ordon, pacon, konkordon. Tamen, al kiu li povis ĝin doni?
Se Israelo akceptos la Toraon, elkonfidis la Sinjoro al la Anĝeloj, 
la mondo transvivos, kontraŭe ĝi fariĝos ĥaoso.
Jesuo esta la reala Israelo, Jesuo estas la nova Israelo.
Li elektas la dek-du, por ke ili fariĝu portistoj de la vorto,
de la vero, de la vivo, de la konkordo.
La dek-du estis heterogenaj inter ili;
ĉiuj el ili havis sian kulturon historion, 
psikologion, sperton.
Petro estas fajra, spontanea en sia amo:

Ankaŭ se ĉiuj forlasos vin, mi vin ne forlasos. 

Mi mortos por vi kaj kun vi.
Johano estas sagaca, intuicia.
Mateo estis impostisto; do laŭ la romiana pensmaniero.
Simono, la kananeo, estis zeloto, 

do, ne kapabla akcepti la romianojn.
Jesuo konstruis inter ilin komunecon, fondita sur la reciproka amo.
Li fascinis per sia instruado, ekzemplo, konduto.
Kune kun la dek-du li elektis ankaŭ la sepdek disĉiploj, 
al kiuj Jesuo donis specifan instruadon.
Krome estis la homamaso, kaj inter ĝi rimarkiĝis 
kelkaj personoj elstaraj: Nikodemo,Jozefo el Arimatea, Lazaro,
kelkaj virinoj: Marta, Maria, Magdalena.
Kiam Gandhi legis la Surmontan Paroladon, enamiĝis al Jesuo.
Lin fascinis la propono prezenti la maldekstran vangon 
al tiu, kiu frapas vian dekstran vangon.
Kiu kutimas ĉiam pensi bonaĵojn, tiu sternas super sian kapon serenan horizonton de paco kaj de ĝojo.
Tiu, kiu kutimas havi bonajn pripensojn,
havas en la okuloj, en la vizaĝo, sur la lipoj, en sia tuta persono 
ion luman, trankvilan: ĉi tio estas la spirito de la bono.
Kiu vidis la venton?
sed, se la folioj tremetas, tio signifas, ke ĝi ĉeestas.
kiu vidis la venton? nek mi, nek vi.
Tamen, se la arboj agitas la branĉojn,
tio signifas, ke la vento ilin flugtuŝas.
Jesuo atentas specife la disĉiplojn.
“Mi ilin protektis en via nomo, diris li en la hodiaŭa evangelio.
Li petas la Patron, ke li ilin ankoraŭ protektu el la malbono 
kaj sanktigu ilin en la vero.
Ne timu! Vi estas protektataj de la Sinjoro. Vi estis konfiditaj al li.
Se vi povas paroli la vorton, faru ĝin ĝoje.
Estas li, kiu vin sendas, estas li, kiu donas al vi la forton;
en lia nomo vi povas paroli kaj anonci.
La nepeto estis en la ŝipo kun sia avo.
La avo remis, kaj por remi oni turnas la dorson 
al la lando al kiu oni estas direktataj.
La knabeto demandis:
avo, ĉu ni vere alvenos al la loko, kiun ni deziras atingi?
Kial vi turnis la dorson?
La avo respondis: rigardu antaŭ vi! 
Ĉu vi vidas ĉi tiun kampanilon?
Mi estas certa, ke rigardante ĉi tiun kampanilon, 
ni atingos trankvilaj nian celon.
Bernardette respondis al komisaro Giakomet:
“Mi ne diras al la homoj, ke ili kredu al la afero de la Madono.
La Madono petis min informi la popolon pri tio kio okazis,
kaj mi tion faris”
Ni bezonas gvidosignon 
por konduti en la justan havenon nian ŝipeton.
Rigardu la ĉielaĵojn, serĉu la ĉielaĵojn,
kie Jesuo estas dekstre de la Patro.
La kuracisto Aŭgusteno Gemelli trairis komunan soldatan ĉambron.
Junulo vokis lin: “Mi estas mortanta. 
Se ĉi tie estus mia fratino, ŝi kisus min. Kial vi ne kisas min?”
Kaj Aŭgusteno Gemelli, kiu ankoraŭ ne konvertiĝis, lin kisis
kaj la junulo mortis ĝoje.
Multajn agojn ni povus fari 
por daŭrigi la ekzemplon kaj la apostolan agadon, 
kiun Jesuo komencis sur la tero.
Ĉu ni komprenas ĉi tiun respondecon? Ĉu laŭ ni ĝi estas grava?
Kion ni faras por atesti la Vorton?

